
	Mental Health and Wellbeing Strategy 2026–2036
Aotelega o talatalaga
	



E fia maūa sou manatu
O se aotelega lenei i le uluai lomiga Mental Health and Wellbeing Strategy 2026–2036 (le taiala faataatia). E maua ai se faamalamalamaaga o le taiala faataatia e faafaigofie ai na e faasoa mai. E tatala le avanoa e faaali ai manatu i le taiala faataatia mai le aso 8 Aperila seia aulia le aso 18 Me. 

E avea le taiala faataatia lea ma fuafuaga‑mamao. Ua folasia atu ai faiga faavae tau soifua maloloina mo le isi 10 tausaga mo vaega nei:
fesoasoani ia toe maua e tagata le manuia i tulaga maloloina o le mafaufau
tuuina atu le lagolagosua i tagata ma aiga i le vaitaimi tonu o moomia ai le fesoasoani
tuuitiitia lamatiaga mai tulaga pagatia i le mafaufau, tuinanauga, taaloga faitupe ma le tagofia o fualaau ‘ona.
E tāua sou manatu
E tatala le avanoa i soo se tasi o fia faailoa mai manatu. E taua tele lagona ma manatu mai ē o soifua ma ola ai ma tulaga faapenei, faapena uma ma aiga, vaega faalotoifale, tomai faafaigaluega ma faalapotopotoga. E faavae le taiala faataatia i luga o manatu na maua mai talatalaga faalauaitele ua mavae atu faapea talatalaga o faagasolo pea i le taimi nei. O le avanoa lenei e faailoa mai ai manatu mo le faaleleia o le taiala faataatia ma saunia se fuafuaga faatino mo le isi tolu tausaga. 

O itu nei o faamatalaina i le aotelega lenei:
manatu autu o le uluai taiala faataatia
fa vaega o faamuamua i ai suiga o fia faataunuu
taatiaga o tulaga tonu o le a suia pe a manuia le taiala faataatia.

E lē faalagolago le fai o se manatu i luga o le faitau atoa o le taiala faataatia. Ua lava ma fetaui lelei le aotelega lenei e fua i ai se manatu o fia faasoa mai ai.




Auala e tuuina mai ai manatu
E tele ma eseese auala e tuuina mai ai manatu. E fua lava e oe le auala sili na fetaui.

E mafai na:
Fai i luga o le initaneti
Tatala faamatalaga i le initaneti ma toe imeli mai i le mhasp.engagement@health.govt.nz.
Auai i talatalaga tuusa'o i le initaneti.
Fai se kopi laupepa e tali ai fesili ma lafo mai i le: 
Mental Health and Wellbeing Strategy Consultation
PO Box 5013, Wellington 6140.

Manatua e faaaoga mai le auala sili na fetaui ma oe.

E maua faamatalaga auiliili i auala eseese i le upegatafailagi a le Matagaluega Soifua Maloloina: http://www.health.govt.nz/mhws-consultation

Imeli mai i le mhasp.engagement@health.govt.nz pe a leai ma se auala e fetaui ma oe, po o le moomia se fesoasoani e faaoo mai ai manatu.
Laasaga sosoo ai
O tulaga nei o le a faagasolo pe a mavae atu le aso 18 Me:
iloilo manatu uma na tuuina mai
saunia se aotelega o manatu ma fautuaga uma
faagasolo teuteuga o le taiala faataatia ma saunia se fuafuaga faatino.

E toe faasoa atu faamatalaga e faatatau i le taiala faataatia mulimuli ma laasaga sosoo ai:
http://www.health.govt.nz/mhws-consultation



Mental Health and Wellbeing Strategy 2026–2036
Ua saunia le Mental Health and Wellbeing Strategy (le taiala faataatia) ma taiala e fua i ai auala ma faiga e faaleleia ai tulaga maloloina o le mafaufau ma le soifua manuia o tagatanuu Niu Sila mo le isi 10 tausaga. O le isi lea faiga mai le tele o taiala faataatia e limataitaiina ai fuafuaga faavae tau soifua maloloina, punaoa faafaigaluegaina ma le faataunuuina o auaunaga. 

E taulai taumafaiga uma i le manulauti ia maua e ‘Tagatanuu Niu Sila uma auala o moomia e faatuputeleina ai le manuia o le mafaufau ma le soifua manuia faapea le malosi i le itu faaletino.’

O itu nei o le a iloiloina i le taiala faataatia:
vaega tonu o le faiga faavae o aoga ma lelei i le taimi nei
faamatala suiga ma luitau e ono tulai mai
faailoa tulaga o moomia le fia faaleleia e maua ai taunuuga sili atu ona lelei

E faaaoga faatasi le taiala faataatia ma le fuafuaga faatino. E faavae le fuafuaga faatino i manatu ua folasia i le taiala faataatia.

O se taumafaiga e lē mafai na faatino toatasi e le matagaluega. E ioeina le taua o le pitolaau mai:
isi matagaluega a le malo
aiga
iwi ma paaga tau Māori
vaega faalotoifale ma auaunaga galulue tauofo
pisinisi ma falefaigaluega.

E fesoasoani le pulupululima faatasi e faaleleia ai tulaga maloloina o le mafaufau ma le soifua manuia o tagata uma. 
Fa vaega e faamuamua 
E fa vaega e taulai i ai le faamuamua o le taiala faataatia. O vaega e umi se vaitaimi e faagaioia ai le fesoasoani e maua ai suiga tetele.

O vaega nei o le a ave i ai le faamuamua: 
faamalosia le taulai o taumafaiga i puipuiga ma le vave taofia 
faaleleia auala e maua ai lagolagosua ma auaunaga mo tulaga maloloina o le mafaufau ma tuinanauga
faatuputeleina ma lagolagoina aufaigaluega maloloina o le mafaufau ma tuinanauga
faaleleia tulaga lelei ma le aoga o tausiga i tulaga maloloina o le mafaufau ma tuinanauga.

Ua saunia se aotelega e faamatala ai vaega taitasi e ave i ai le faamuamua:
mafuaaga e taua ai
faataatiaga o tulaga o le a iai
galuega faatino autu fautuaina i le taiala faataatia.
 

Faamuamua 1: Puipuiga ma le vave taofia 
E faatatau i taumafaiga e mafai ai na vave puipuia mai faafitauli ma taumafai e taofi le faateteleina o se faaletonu. O itu nei e taulai i ai taumafaiga:
faalauiloa tulaga manuia o le mafaufau
tuuitiitia aafiaga o tulaga ua pagatia ai, tuinanauga, tagofia o fualaau 'ona ma taaloga faitupe
galulue faatasi ma isi pulega e fesoasoani i tagata ia tausisia le saogalemu ma tulaga manuia.

E taua tele le lagolagoina o tagata i le amataga mai o le soifuaga, faapea vaitaimi taua o le olaga.
Faataatiaga o tulaga o le a iai
Ua tele ina faatino i totonu o aoga, falefaigaluega ma vaega faalotoifale lagolagosua i le itu maloloina o le mafaufau.
E mafai e tagata na maua le fesoasoani i le amataga mai o le soifuaga ma vaitaimi taua o le olaga, aemaise mo tamaiti ma tupulaga.
E tofu lava le tagata, aiga ma lotoifale ma metotia, tomai ma le malosi e faatino ai le tausiga i le soifua manuia o le tagata lava ia faapena le ola felagolagomai.
E galulue faatasi matātā tau soifua maloloina ma isi pulega e faaleleia auaunaga lautele, tamaoaiga, agaifanua ma tulaga patino mo le manuia o le mafaufau.
Galuega faatino faataatia
1. Faamalosia atili polokalame o faalauiloa tulaga maloloina ma le siitia o le malamalama i lamatiaga e fesootai i tulaga maloloina o le mafaufau, tuinanauga, taaloga faitupe ma le tagofia o mea ‘ona. Taulai i faiga e fetaui ma lotoifale e pito sili na pagatia ma afaina.
2. Faafaigofie na vave maua e tagata le lagolagosua i le amataga mai o faaletonu ua afaina ai le mafaufau, tagofia o fualaau ‘ona, po o faaletonu mai taaloga faitupe.
3. Faaaoga polokalame e faavae i luga o faamaoniga e puipuia ai mai le pule i le ola, lagolago mo tagata ua afaina mai se tasi na pule i le ola, ma tuuitiitia lamatiaga mai le tagofia o fualaau 'ona, ava malosi ma taaloga faitupe.
4. Faatuputeleina avanoa e maua ai e fafine maitaga ma matua o fanau talavou le lagolagosua e tausisia ai le manuia o le mafaufau, ma tuuina atu le fesoasoani i aiga o fetaiai ma luitau i le mafaufau po o tuinanauga.
5. Faafaigofie na maua le fesoasoani e talafeagai mo tamaiti ma tupulaga i soo se vaitaimi o le soifuaga.
6. Faamautinoa le lagolagoina o ē o faaaogaina, po o lē toe mamao faamuta le faaaoga ai o auaunaga mo tulaga maloloina o le mafaufau ma tuinanauga e tusa ai ma tulaga sili ona moomia e pei o fale ma galuega.
Faamuamua 2: Maua lagolagosua ma auaunaga
Ia faafaigofie na maua e tagata le fesoasoani, tusa lava po o fea le vaipanoa o soifua ma ola ai. 
E taulai i faiga e faamautinoa ai tulaga nei mo auaunaga o moomia:
faafaigofie na maua
lelei tele fesootaiga
talafeagai na tali atu i manaoga o tagata
laugatasia ituaiga lagolagosua o maua i le atunuu atoa.
Faataatiaga o tulaga o le a iai
E mafai e tagata na maua le fesoasoani i le vaitaimi tonu o moomia ai.
E tuufaatasia auaunaga eseese ma laasaga eseese o le soifuaga.
E maua e tagata o fetaiai ma mau manaoga eseese ma/po o le lavelave o manaoga le ituaiga lagolagosua e fetaui ma i latou.
E mafai foi e tagata na maua le lagolagosua e fetaui ma i latou ma lagolagoina a latou lava taumafaiga e tausisia ai le manuia o le mafaufau.
E mafai e tagata na maua auaunaga o moomia, tusa lava po o fea le vaipanoa o soifua ma ola ai.
Galuega faatino faataatia
1. Faalauaitele lagolagosua patino mo vaega faalotoifale ma faaleleia auala e maua ai auaunaga atoatoa ma le tele mo le mafaufau ma tuinanauga.
2. Faateleina avanoa e maua ai lagolagosua saogalemu ma le aoga faaonaponei, e aofia ai auaunaga e faatino i luga o le telefoni.
3. Saunia auaunaga saogalemu, faavae i luga o faamaoniga mai mea na tutupu, maua gofie, talafeagai ma agaifanua ma vave tali atu i manaoga patino o tagata.
4. Faamautinoa le atoatoa o le lagolagosua o faia mo tagata i vaitaimi ua siitia ai mai lea auaunaga i le isi.
5. Pulupululima faatasi e atiae se faiga manino ma le ogatasi aua le tausiga o fia faia, toaga na taumafai e teuteu, ma faamautinoa o mafai na maua i soo se vaipanoa o le atunuu atoa.
Faamuamua 3: Aufaigaluega
Ia lava tagata o saunia lagolagosua mo tulaga maloloina o le mafaufau ma tuinanauga. E fesoasoani e faamautinoa o lagona e le aufaigaluega le amanaiaina o auaunaga o faatino ma le talitonuga malosi e faatino lelei ai.
Faataatiaga o tulaga o le a iai
Faatoateleina tomai eseese o faafaigaluegaina aua le saunia o tausiga e talisapaia lelei ai soo se tagata, amanaia ai agaifanua eseese ma faamuamua tagata. 
E tele atu matafaioi o tauave e i latou o soifua ma ola ai ma faaletonu nei. 
E lagolagoina aufaigaluega ia faatumauina le manuia ma le saogalemu, ma fesoasoani i auaunaga i auala e faatosina mai ai tagata faigaluega ma tamau ai i le aufaigaluega. 
E gafatia i faiga faavae le faatuputupulaia ma le fesuisuiai o tulaga moomia. 
E maua le lagolagosua mai vaega e faatinoa le tausiga i le mafaufau, faaletino, ma tulaga masani o le soifuaga. 
Galuega faatino faataatia
1. Faatuputeleina le tomai o le aufaigaluega i avanoa e tele e maua ai aoaoga tau tomai, galuega faataitai, ma aoaoga faataitai. Saunia faiga lelei e vaavaai lelei ai taumafaiga ma alafua manino tau galuega.
2. Faalauteleina matafaioi eseese o lagolagoina tagata i tulaga maloloina o le mafaufau, tuinanauga, ma le soifua manuia, ma lagolagoina le aufaigaluega e faaaoga atoa tomai patino.
3. Atiae tomai ma le agavaa o le aufaigaluega e auala atu i aoaoga tau tomai e faaleleia ai tausiga lelei, maua ai tomai faapitoa o moomia, ma lagolagoina ai fetuunaiga ma faiga patino i agaifanua e saogalemu na fai.
4. Faatino suiga lelei i totonu o auaunaga mo tulaga maloloina o le mafaufau ma tuinanauga e vave ai ona maua tagata o fia faafaigaluega ma tamau i ē agavaa.
5. Atiae se aufaigaluega e eseese tomai ma agavaa e atagia ai lotoifale eseese o faatino i ai le tautua.
6. Faamalosia atili le fuafuaina, faamaopoopoina ma le lagolagoina o tagata o faaaogaina auaunaga, tagata tausi, ma ē o soifua ma ola ai i faaletonu faapenei ia telē so latou sao i le faatinoga o polokalame ma taumafaiga.
7. Tuuina atu le lagolagosua i le aufaigaluega i totonu o matātā tau soifua maloloina ma auaunaga lautele e atiae le tomai o moomia e mafai ai ona iloa ma tali atu i manaoga i le itu maloloina o le mafaufau, tuinanauga ma le soifua manuia.
Faamuamua 4: Aoga
E taulai i le faaleleia o tulaga aoga ma le lelei faapea le saogalemu o tausiga i tulaga maloloina o le mafaufau ma tuinanauga.

E taulai i tausiga e:
faatuatuaina e tagata
amanaiaina ai aiatatau o tagata
fautuaina i luga o tulaga o soifua ma ola ai tagata
faatuputeleina le iloa ma siitia tulaga lelei.
Faataatiaga o tulaga o le a iai
E maua e tagata faiga saogalemu, aoga ma talisapaia tulaga o moomia i le mafaufau ma tuinanauga, faapena foi le amanaiaina o aiatatau.
E mautu le faaaoga o tulaga o soifua ma ola ai ma taitaiga i tulaga eseese o faiga faavae tau soifua maloloina, ma faataua le tele o tomai faapenei e mautinoa ai le talafeagai o galuega o tali atu ai ma le faamuamua o tagata. 
O se faiga faavae fesootai lelei e faavae i luga o faamaoniga, suesuega ma tulaga patino na fetaiai ma tagata, ma e gafatia na fetuunai e tusa ai ma suiga i manaoga ma faiga faatekonolosi. 
Galuega faatino faataatia
1. Atiae faiga faavae malosi e lagolagoina taitai o soifua ma ola ai ma faaletonu faapenei i faatulagana uma ua vaevae iai, ma aafia tagata, aiga ma lotoifale i le tau atinaega ma le faataunuuina o lagolagosua ma auaunaga.
2. Faataunuu taumafaiga i totonu o matātā tau soifua maloloina ma isi pulega i faiga e tuuitiitia ai le faailoga tagata ma faaleleia taunuuga mo ē fetaiai ma luitau i le mafaufau ma tuinanauga.
3. Faaleleia tulaga lelei o faamaumauga e maua ai se malamalamaaga sili i tulaga o gafatia na faatino ma tulaga o moomia na suia.
4. Faamalosia atili faamaumauga i le faitau aofai o tagata, tulaga taatele, ma le soifua manuia ia fetaui ma tulaga tau tupe ma auaunaga o faaaoga mo tagata o moomia ai le fesoasoani.
5. Faaleleia tausiga saogalemu ma le lelei o noatia le faatinoga, tuuitiitia le vaitaimi ma le umi e faaaoga ai, ma taulai i faiga e faamuta ai le faanofoesea ma le taofiofi faamalosi.
6. Sui faiga faavae o faaaoga i ai fesoasoani tau tupe i faiga faapaaga, fesoasoani i auaunaga o tali atu i manaoga faalotoifale, ma faamalosia atili faiga o faamauina ai taunuuga ma iuga. 
7. Faaleleia tulaga saogalemu ma le lelei o nofoaga o faatino ai auaunaga mo le mafaufau ma tuinanauga.
8. Faamalosia atili faiga masani e mafai ai ona iloa suesuega fou, tulaga lamatia, faaletonu o tau aliae mai, ma lagolagoina faiga faavae ma tagata o galulue e tali atu i faaletonu o tulai mai.
Tuufaatasiga o le taiala faataatia
Ua folasia atu i le aotelega lenei vaega autu o le uluai Mental Health and Wellbeing Strategy ma vaega autu o ave i ai le faamuamua mo suiga o fia faataunuu. 

O itu uma nei e mafai ai ona iloa vaega tonu o faiga faavae tau soifua maloloina e sili ona fetaui mo tulaga maloloina o le mafaufau ma le soifua manuia mo le isi 10 tausaga:
vave lagolagoina tagata 
faaleleia faiga e maua ai auaunaga 
faatuputeleina le aufaigaluega 
faaleleia atili le aoga o tausiga.

E talafeagai le taiala faataatia lenei mo tagata uma. E atagia ai ē o soifua ma ola ai ma tulaga faapenei, faapena uma ma aiga, vaega faalotoifale, tomai faafaigaluega ma faalapotopotoga. E faamaonia ai le faapogai o faaletonu i le mafaufau mai mea o tutupu i le olaga i aso uma, vave maua o le tausiga e fetaui ma tagata ma lotoifale eseese.
E taua manatu ma finagalo uma
E faaaoga le taiala faataatia e limataitaiina ai le faiga faavae mo tulaga maloloina i le mafaufau ma le soifua manuia i le isi 10 tausaga. E taua tele le sa‘o o le alafua ua faataatia. 

E fia iloa tulaga taua ia te oe. O tulaga o e iloa e maua ai suiga lelei? O tulaga e ono faaleleia atili? O tulaga e sili ona moomia ai suiga? 

E aoga manatu e faamautu ai le taiala faataatia mulimuli ma galuega faatino o mulimuli mai. 
E tapunia talatalaga i le aso 18 Me. Faamolemole faailoa mai manatu.

